
düşülür. İnformasiya sistemləri əsasən tətbiqi proseslər çoxluğu və bu 
proseslərin istifadə etdiyi verilənlər bazasından ibarətdir. İnformasiya sistemləri 
yaradıldıqda əsas tələblər kimi vəsaitlərdən istifadənin və informasiya 
mübadiləsinin operativliyi, sistemin tam halında və onun bütün 
komponentlərinin fəaliyyətinin etibarlığı, informasiya vasitələrinin 
mötəbərliyinin təmini, texniki vəsaitlərdən istifadəsinin səmərələliyi və s. 
götürülür [1]. 

Son zamanlar proqram məhsullarının yaradılması texnologiyası ilə bağlı 
istiqamət uğurla inkişaf edirilir. Bu baxımdan elektron imtahanların təşkili 
informasiya sisteminin hazırlanması aktual bir məsələdir. Baxılan işdə yaradılan 
informasiya sisteminin aşağıdakı inkişaf mərhələlərini qeyd etmək olar: 

 konsepsiyanın formalaşdırılması; 
 texniki tapşırığın işlənməsi; 
 layihələndirmə; 
 hazırlanma; 
 sistemin istismara verilməsi. 

Baxılan işin əsas məqsədi elektron imtahanlar üçün vahid verilənlər 
bazasının yaradılması və bazanın asan idarə olunması üçün proqram təminatının 
hazırlanmasıdır. İşdə elektron imtahanların vahid verilənlər bazasının 
yaradılması üçün istifadəçilərin verilənlər bazası ilə informasiya mübadiləsini 
rahat təmin edən, geniş yayılmış bir dil kimi SQL(Srtuctural Query Language) 
istifadə olunur [2]. Əvvəlcə SQL-də bazanın yaradılması ardıcıllığı izah olunur. 
Daha sonra “Exam”  adlı yeni database yaradılır. “Exam”  database  içində 
cədvəllər yaradılıb. Elektron imtahanın bazasının qurulması üçün bir-biri ilə 
əlaqələndirilmiş 35-ə yaxın cədvəl qurulub.  

Beləliklə, baxılan işdə elektron imtahanların təşkili informasiya sisteminin 
alqoritmi təklif olunmuş, bu alqoritm əsasında uyğun proqram təminatı 
hazırlanmış və praktikada istifadəsi izah olunmuşdur. 

        Açar sözlər:  Modultəlim, elastiklik, modultədris, öyrənmə, qiymətləndirmə. 

       Modul-idrak və peşə xüsusiyyətlərini ehtiva edir, bununla əlaqədar bilik 
(informasiya) və modulun təhsil və peşə (fəaliyyət) hissələrindən 
ibarətdir.Birincisinin vəzifəsi nəzəri biliklərin formalaşmasıdır, ikincinin 
funksiyası əldə edilmiş bilik əsasında peşəkar bacarıq və qabiliyyətlərin 
formalaşmasıdır. Modul texnologiyasında, hər bir elementin qiymətləndirilməsi 
mühüm əhəmiyyət kəsb edir. Qiymətlər modul üzərində işə görə yekun 
qiymətəsasında verildiyi hesabatda toplanır. Qiymətləndirmənin dəqiqliyi 
vəobyektivliyi böyük rol oynayır. Yaxşı bir nəticə əldə etmək, modul 
texnologiyasının əsas motivasiyadır. Tələbə hər bir mərhələdə işinin 
qiymətləndirildiyini və qiymətləndirmənin obyektiv şəkildə onun bacarıqlarını 
və səylərini əks etdirdiyini bilir.  [1, səh 44-45] 
       Modul tədris, fərdlərin özlərinə uyğun öyrənmə tərzlərinə görə düzənlənə 
biləcək öyrənmə imkanları təmin etməyə uyğun elastik bir öyrənmə yanaşması 
təqdim edir. Modul tədrisin mərkəzində tələbə durur. Tələbə sinif, emalatana və 
laboratoriyadakı işlərin mərkəzidir. Tələbə həyat, iş, ailə və cəmiyyət 
əlaqələrini, milli və şəxsi ehtiyaclara istiqamətlənmiş bəzi təməl konsepsiya və 
prinsipləri anlamaq, qəbul etmək məcburiyyətindədir. Tələbə, sağlam bir 
konsepsiya və qanunlar çərçivəsində biliyə sahib olduqda bu bilikləri 
mənimsəyərək həyat boyu öyrənməyə daxil olmuş olur.  [2, səh 25-27] 
Modul sisteminin elastikliyi 4 ölçülüdür: 

1. Təlim vasitəsi ilə əldə olunan bacarığın fərdi elastikliyi: Təlimin, əmək 
bazarının qeyri – müəyyənliklərinin öhdəsindən gələ biləcək, müxtəlif 
peşələrdə və mühitlərdə işləyə biləcək və yeni bacarıqları daha tez qazana 
bilən fərdlər yetişdirməyi gözlənilir.  
2. Təlim proqramının elastikliyi: Təlim proqramının elastikliyi zaman, məkan 
və fərd ölçüsündə təsvir edilə bilər, ancaq bu elastikliyin birdən çox ölçüsü 
mövcuddur. Təlim proqramının zaman elastikliyi, dəyişən bacarıq 
ehtiyaclarına görə proqramın aktuallaşdırıla bilən olmasıdır.  
3. Təqdimat elastikliyi: Bu elastiklik, fərqli tələbələrin eyni təlim proqramını 
fərqli öyrənmə metodları ilə fərqli korporativ kontekstdə və fərqli vaxtlarda 
izləyə bilmələrini təmin edir.  
4. İzləniləcək yolların elastikliyi: Bu elastiklik təlimə əlçatanlığın sərbəst 
olması, fərqli mühitlərdə böyümüş tələbələr arasında uçurumların olmaması, 
keçidlərin asan olması və hər bir yolun çox sayda iş və təlim hədəfinə 
açılması 

    mənasını verir. [3, səh 31-32] 
    Öyrənmə mühitlərinin aşağıdakı növləri var. 

-  Müəllim dəstəkli öyrənmə mühitləri: müəllim, təyin edici və nəzarət edən 
şəxsdir. Tələbə, müəllimin verdiyi məlumatlardan asılıdır. Müəllim, həm 
mütəxəsis, həm də bilik mənbəyi və istiqamətverici şəxsdir. 
- Əməkadşalığa əsaslanan öyrənmə mühitləri: əməkdaşlıq sözü öyrənmə 
kateqoriyasının açar sözüdür. Tələbələr arasında olduğu qədər müəllimlə 

tələbələr arasında da əməkdaşlığı və müəllimin fəaliyyətlərdə bərabər şəkildə 
iştirakını əsas götürür. 
-  Öz – özünə öyrənmə mühitləri: öz – özünü motivasiya etmək açar sözdür. 
Prinsip olaraq, müəllim xidmət edən deyil, yönləndirən mövqeyində duru. 
Müəllim tələbəyə köməkçi olan rəhbər şəxsdir. Tələbə bilik və bacarıqları 
müstəqil şəkildə, müxtəlif təlim materiallarını və rabitə texnologiyalarını 
istifadə edərək əldə edib tətbiq edir [4, səh 57-59]. 

        Təhsilin ən məhsuldar modul prinsipi müasir informasiya texnologiyaları 
əsasında həyata keçirilir. Yalnız informasiya texnologiyaları, fərdi və qrup təhsil 
və bilik fəaliyyətlərinin tələbələrin sistemli işlərinə əsaslanan kompüterlə 
əsaslanan hərəkətlilik və dəyişkənliyini təmin etmək üçün imkan yaradır. Bu, 
kompüter bilikləri dərslərində tədris vasitəsi, öyrənmə obyekti və praktik vasitə 
kimi istifadə olunur.  
        İnformasiya texnologiyası obyektin, prosesin və ya fenomenin vəziyyəti 
haqqında yeni keyfiyyətli məlumat əldə etmək üçün məlumatların toplanması, 
emalı və ötürülməsi üsulları və üsullarından ibarət bir prosesdir. 


